ОБЪЕКТДА  ТАЪМИРЛАШ  ИШЛАРИНИ  БАЖАРИШГА 

 - сонли  ПУДРАТ  ШАРТНОМАСИ
Тошкент ш.                     





                   "____" _____ 2022 йил

 
Кейинги ўринларда «Буюртмачи» деб юритиладиган_________,  Низом асосида иш юритувчи директор ___________ бир томондан ва кейинги ўринларда «Пудратчи» деб юритиладиган, _______________ номидан Низом асосида иш юритувчи директор __________ иккинчи томондан кейинги ўринларда объект “Кушбеги МФЙ Кушбеги кучасини асфальтобетон копламасини жорий таъмирлаш объекти” ишларини бажаришга доир мазкур пудрат шартномасини туздилар. 

I. ШАРТНОМА  МАВЗУСИ
 
1.Пудратчи мазкур шартнома буйича объектда таъмирлаш ишларини смета ҳужжатларида кўзда тутилган ҳолда бажариш мажбуриятини олади, Буюртмачи эса, Пудратчига таъмирлаш ишларини бажариш учун зарур шароитлар яратиш, уларни қабул килиш ва тўловни амалга ошириш мажбуриятини олади.

II. ШАРТНОМА  БЎЙИЧА  ИШЛАР  ҚИЙМАТИ
 
2.Мазкур шартнома буйича Пудратчи томонидан бажариладиган таъмирлаш ишлари барча соликлар, йигимлар ва ажратмаларни ўз ичига олган холда тахминий __________ сўмни ташкил этади.ҚҚС билан

3.Объектнинг таъмирлаш ишлари муддати бир йилдан ортиқ бўлганда, иккинчи йилга ва кейинги  йилларга шартномавий нархларни аниқлаштириш қонун хужжатларида белгиланган тартибда амалга оширилади.

 
4.Тегишли асослар мавжуд бўлганда, санаб ўтилган ўзгаришлар, Буюртмачи билан Пудратчи ўртасидасидаги шартномага қўшимча келишув билан расмийлаштирилади.   

III. ПУДРАТЧИНИНГ  МАЖБУРИЯТЛАРИ
 
5.Мазкур шартнома бўйича Пудратчи шартноманинг II бўлимида назарда тутилган ишларни бажариш учун:

 
- таъмирлаш ишлари бошланишидан олдин, объектда таъмирлаш ишларини олиб бориш даври учун, Буюртмачи иштирокида таъмирланаётган объектни далолатнома асосида қабул қилиб олади ва таъмирлаш ишлари якунлангандан сўнг, фойдаланувчи ташкилотга топширади;

-барча ишларни мазкур шартномада назарда тутилган ҳажм ва муддатларда, ўзининг кучлари билан қурилиш қоидалари ва меъёрларига, белгиланган стандартларга амал қилган ҳолда сифатли бажариш ҳамда ишни Буюртмачига мазкур шартнома  шартларига мувофиқ топширади;
 
-зарур ҳолларда қурилиш майдони ҳудудида вақтинчалик иншоотлар қуради;


-мазкур шартномада назарда тутилган барча мажбуриятларни ўз вақтида ва тўлиқ ҳажмда бажариш   мажбуриятини ўз зиммасига олади. 

 
6.Пудратчи мазкур шартнома бўйича барча ишларнинг ўз кучлари билан зарур тарзда бажарилиши ҳамда объектнинг фойдаланишга тайёр ҳолда топширилиши учун Буюртмачи олдида тўлиқ мулкий жавоб беради.

 
Бажарилган ва молиялаштириш учун қабул қилинган иш ҳажмларида арифметик хато ва бошқа камчиликларга йўл қўйилганлиги аниқланганда, кейинги ойларда бажарилган иш ҳажмлари тегишли ўзгартиришлар (корректировка) киритилган ҳолда расмийлаштирилади.

IV. БУЮРТМАЧИНИНГ  МАЖБУРИЯТЛАРИ
 
7.Мазкур шартномани бажариш учун Буюртмачи:

 
Ишлар бажарилиши устидан доимий архитектура-қурилиш назоратини ва мазкур шартномада қайд этилган, Пудратчи томонидан қабул қилинган мажбуриятлар ва бошқа функцияларга риоя этилишини назорат қилиш, Пудратчидан тугалланган ишларни, амалдаги қонунчилик хужжатларига мувофиқ равишда қабул қилиб олишни таъминлаш;

 
Пудратчининг барча мурожаатларини ўн кун муддатда кўриб чиқиш ва қарор қабул қилиш;

V. ИШЛАРНИ  БАЖАРИШ  МУДДАТЛАРИ
 
8.Пудратчи мазкур шартнома имзоланган кундан бошлаб ишларни бажаришга киришади.


9. Пудратчи объектда курилиш ишларини Буюртмачи билан келишилган ҳолда 2022 йил декабрь ойигача тугатиб, объектни фойдаланишга топширади.

VI. ТЎЛОВЛАР  ВА  ҲИСОБ – КИТОБЛАР
 
10.Буюртмачи Пудратчига шартнома тузилгандан сунг 10 банк иш кунида шартнома бўйича жорий (режалаштирилган) йилнинг иш қийматининг 30 фоизи миқдорда маблағ ўтказади. Таъмирлаш ишлари аванс маблаглари тулангандан сунг 30 иш кун ичида бошланади. 

11.Жорий молиялаштириш ажратилган аванс маблағининг ҳар ойда амалда бажариладиган ишлар миқдоридан фоиз ҳисобида тақсимланган ҳолда ушлаб қолган ҳолда амалга оширилади.

VII. ИШЛАРНИ  БАЖАРИШ
 
12.Буюртмачи объектда ўз вакилини-техник кузатувчини тайинлайди, у Буюртмачининг номидан бажарилаётган ишлар сифати устидан техник назоратни амалга оширади, шунингдек Пудратчи томонидан фойдаланиладиган материаллар ва асбоб-ускуналарнинг шартнома шартларига ва иш ҳужжатларига мувофиқлигини текширади. 

 
13.Техник кузатувчи ишлар бажарилишининг ва шартноманинг бутун даври мобайнида ишларнинг барча турлари билан тўсиқсиз танишиш ҳуқуқига эгадир.


14.Объектда умумий тартибни таъминлаш Пудратчининг вазифаси ҳисобланади.

VIII. ЕНГИБ  БЎЛМАЙДИГАН  КУЧ  (ФОРС-МАЖОР)  ҲОЛАТЛАРИ
 
15.Енгиб бўлмайдиган кучлар  (форс-мажор) ҳолатлари- бу томонларнинг иродаси ва фаолиятларига боғлиқ бўлмаган табиат ходисалари (зилзила, кўчки, бўрон, қурғоқчилик ва бошқалар) ёки ижтимоий-иқ-тисодий ҳолатлар (уруш холати, қамал, давлат манфаатларини кўзлаб импорт ва экспортни тақиқлаш ва бошқалар) сабабли юзага келган шароитларда томонларга қабул қилинган мажбуриятларни бажариш имконини бермайдиган фавқулодда, олдини олиб бўлмайдиган ва кутилмаган холатлардир.  
 
16.Агар ушбу шартнома бўйича мажбуриятлар қисман ёки тўлиқ бажарилмаслиги табиат ҳодисалари ва бошқа енгиб бўлмайдиган куч ҳолатлари натижасида келиб чиқса ва агар бу ҳолатлар мазкур шартноманинг бажарилишига бевосита таъсир этса, томонлар бундай қисман ёки тўлиқ бажармаслик учун жавобгарликдан озод этиладилар.

 
Мазкур шартнома бўйича мажбуриятларни бажариш муддати енгиб бўлмайдиган куч ҳолатлари амал қилган, шунингдек ушбу ҳолатлар юзага келтирган вақтга мутаносиб равишда узайтирилади.

 
17.Агар енгиб бўлмайдиган куч ҳолатлари ёки уларнинг оқибатлари бир ойдан кўп вақтга чўзилса, у ҳолда Пудратчи ва Буюртмачиишларни давом эттириш ёки уларни консервация қилиш учун қандай чора-лар кўрилишини муҳокама қиладилар.

IX. ШАРТНОМАНИ  БЕКОР  ҚИЛИШ
 
18. Буюртмачи: 

 
-шартнома кучга киргандан кейин ишларнинг бошланиши Буюртмачига боғлиқ бўлмаган сабабларга кўра Пудратчи томонидан бир ойдан кўп вақтга кечиктирилганда;

 
-ишларни тугатишнинг мазкур шартномада белгиланган муддати Пудратчининг айби билан бир ойдан ортиқ муддатга кўпайган ҳолда;

 
-Пудратчи томонидан шартнома шартлари қурилиш меъёрлари ва қоидаларида назарда тутилган ишларнинг сифати пасайишига олиб келадиган даражада бузилганда;

 
-қонун ҳужжатларига мувофиқ бошқа асослар бўйича шартноманинг бекор қилинишини талаб қилиш ҳуқуқига эга.

 
19.Пудратчи:


-Буюртмачи томонидан молиялаштириш шартлари бажарилмаганда;

 
-қонун ҳужжатларига мувофиқ бошқа асослар бўйича шартноманинг бекор қилинишини талаб қилиш ҳуқуқига эга.


20.Шартнома бекор қилинган тақдирда айбдор томон иккинчи томонга етказилган зарарни, шу жумладан бой берилган фойдани тўлайди.

 
21.Шартноманинг бир томонлама бекор қилинишига йўл қўйилмайди, қонун ҳужжатларида ёки мазкур шартномада назарда тутилган ҳоллар бундан мустасно.   

  X. ТОМОНЛАРНИНГ  МУЛКИЙ  ЖАВОБГАРЛИГИ
 
22.Мазкур шартномага тегишли иловаларда кўрсатилган ўз мажбуриятларига риоя қилмаганлиги, ўз вақтида молиялаштирмаганлиги ва шартномада белгиланган бошқа мажбуриятларни бузганлиги учун Буюртмачи Пудратчига кечиктирилган ҳар бир кун учун мажбуриятларнинг бажарилмаган қисмининг 0,1 фоизи миқдорида пеня тўлайди, бунда пенянинг умумий суммаси бажарилмаган ишлар ёки кўрсатилмаган хизматлар қийматининг 30 фоизидан ошмаслиги лозим.

 
Пеня тўланиши Буюртмачи шартнома шартлари бузилиши туфайли етказилган зарарни қоплашдан озод қилмайди.

 
23.Пудратчи томонидан объектни ўз вақтида ишга тушириш бўйича мажбуриятлар бузилган бўлса Пудратчи Буюртмачига муддати ўтказиб юборилган ҳар бир кун учун мажбуриятларнинг бажарилмаган қисмининг 0,1 фоизи миқдорида пеня тўлайди, бироқ бунда пенянинг умумий суммаси бажарилмаган ишлар ёки кўрсатилмаган хизматлар қийматининг 30 фоизидан ошмаслиги лозим. 

 
24.Муддат ўтказиб юборилганлиги ёки мажбуриятларнинг бошқача тарзда зарур даражада бажарилмаганлиги учун пеня тўлаш томонларни ушбу мажбуриятларни бажаришдан озод қилмайди. 

XI. КОРРУПЦИЯГА ҚАРШИ КЕЛИШУВ

 
25.Шартнома бўйича ўз мажбуриятларини бажаришда Томонлар коррупцияга қарши курашиш бўйича қоидаларига, шу жумладан амалдаги қонунларга риоя этилишини таъминлайди, яъни  улар, уларнинг ходимлари, кафилланган шахслар, бенефициялари ва шартномани амалга оширишдаги хамкорлари, пудратчилари томонидан бир-бирига ёки давлат иштирокидаги ташкилот ходимига пора бериш ёки пора беришда воситачилик қилиш моддий ёки номоддий наф олишдан тийилиши лозим. Томонлар ушбу харакатларнинг олдини олиш бўйича чора-тадбирлар қабул қилинишини кафолатлайди.


26.Томонлар коррупцияга қарши қоидалар бузулганда ёки асосли гумонлар юзага келганида дархол ёзма равишда электрон почта орқали (info@anticcoruption.uz) ёки ишонч телефони (71 271 1 07) орқали бир-бирини хабардор қилиш мажбуриятини олади. Бунда томонлар юзага келган холатга ойдинлик киритиш мақсадида ёзма изох талаб қилиш ҳуқуқига эга ва мурожаатини олган томон 10 (ўн) иш куни мобайнида тушунтириш бериши ёки ўз фикрини билдириши мумкин.


27.Мазкур бобнинг талаблари бажарилмаганда, шу жумладан белгиланган муддатда коррупцион хавф-хатар бартараф этилмаса, томонлар амалга оширган чоралар коррупцион холатни пасайишига олиб келмаса, бошқа томон шартномани бекор қилиш хуқуқига эга ёки унинг ижросини тухтатиб қўйиши мумкин.


28.Ушбу бобда кўрсатилган асослар бўйича шартномани бир томонлама бекор қилиш талаб қилган томонга етказилган зарарларни қоплаш қонунчиликда кўрсатилган тартибда амалга оширилади, ушбу бобнинг мажбуриятларини бузган томон эса шартноманинг бир томонлама бекор қилиниши оқибатида кўрилган зарарлар қоплашни талаб қилишига хақли эмас. 

XII. НИЗОЛАРНИ  ҲАЛ  ЭТИШ  ТАРТИБИ
 
29.Шартномани бажаришда ва бекор қилишда шунингдек етказилган зарарларни қоплашда пайдо бўладиган низоли масалаларни томонлар ҳал этолмаса улар қонун ҳужжатларида белгиланган тартибда Тошкент шахар иқтисодий суди томонидан кўриб чиқилади. 

XIII. АЛОҲИДА  ШАРТЛАР
 
30.Мазкур шартнома имзолангандан кейин, мазкур шартномага тегишли бўлган томонлар ўртасидаги барча олдинги ёзма ва оғзаки битимлар, ёзишмалар, томонларнинг ўзаро келишувлари ўз кучини йўқотади.

 
31.Мазкур шартномага барча ўзгартириш ва қўшимчалар, агар улар ёзма шаклда расмийлаштирилган ва томонлар уларни имзолашган бўлса, ҳақиқий ҳисобланади.

 
32.Буюртмачи билан Пудратчи ўртасидаги мазкур шартномадан келиб чиқмайдиган янги мажбуриятлар пайдо бўлишига олиб келадиган ҳар қандай аҳдлашувни томонлар мазкур шартномага қўшимчалар ёки ўзгартиришлар шаклида ёзма равишда тасдиқлаши керак.


33.Мазкур шартномада назарда тутилмаган бошқа барча ҳоллар бўйича Ўзбекистон Республикаси Фуқаролик кодекси ва амалдаги қонун ҳужжатлари нормалари қўлланилади. 

 
34.Мазкур пудрат шартномаси томонлар имзолаган кундан бошлаб, томонлар ўз мажбуриятини тўлиқ амалга оширганларига қадар амал қилади.

 
35.Мазкур шартнома бир хил юридик кучга эга бўлган 2 нусхада тузилди.

XIV. ТОМОНЛАРНИНГ   БАНК   РЕКВИЗИТЛАРИ ВА  ЮРИДИК   МАНЗИЛЛАРИ

